الحمدلله رب العالمين ، والصلاة والسلام على أشرف الأنبياء والمرسلين وعلى آله وأصحابه أجمعين .
اللهم ياَكَرِيْمٌ  يَاوَدُوْدٌ ,
Ya Allah , Ya Muhaiminu Ya Aziz Ya Jabbar ,

Sejahterakanlah tubuh badan kami , sejahterakanlah pendengaran kami , sejahterakanlah penglihatan kami .

Kami ingin merafakkan rasa kesyukuran kepada-Mu kerana telah mengizinkan kami untuk berada dan menghadiri Majlis Pelancaran Program Gotong Royong peringkat Jabatan Pelajaran Selangor pada pagi yang berbahagia ini dengan tema 

“Tiada Aedes Tiada Denggi”.

اللهم ياقاضي الحاجات  ورَافِعَ الدَّرَجَاتِ ,

Engkau mengetahui apa yang kami hajati dari majlis ini maka berikan kekuatan kepada kami untuk mewujudkan budaya dan persekitaran  yang selamat di jabatan ini secara berterusan . Ya Allah jauhilah diri kami , keluarga ,masyarakat dan negara kami daripada musibah yang tidak daya kami menanggungnya . Semoga kesejahteraan dan keselamatan ini akan menyediakan prasarana yang sihat demi kecemerlangan anak-anak kami di sekolah . 

اللهم يَافَعَّالٌ لِمَا يُرِيْدُ , 
Jadikanlah hari-hari yang kami lalui dimulai dengan rahmat-Mu , pertengahannya barakah , dan disudahi dengan keampunan-Mu . Dan juga jadikanlah hari-hari yang kami lalui permulaannya hidayah , pertengahannya kemenangan dan diakhiri dengan kecemerlangan .

اللهم ياغنيٌّ ياحَمِيْدٌ ,
Jadikanlah usaha kami ini sebagai wahana untuk menyedarkan dan menginsafkan diri kami betapa keselamatan diri baik zahir mahupun batin  merupakan pra syarat untuk mengecapi kebahagiaan dan kesejahteraan  hidup di dunia ini demi mencapai kecemerlangan di pelbagai lapangan. 

Ya Allah tunjukkanlah kami taufiq dan hidayah jalan yang benar dan cara-cara melaksanakan serta menghayatinya .

Ya Allah , jadikanlah perhimpunan kami ini sebagai perhimpunan yang diberkati dan dirahmati . Dan jadikanlah perpisahan kami selepas ini sebagai perpisahan yang Engkau pelihara daripada mara bahaya dan keburukan.
ربنا آتنا في الدنيا حسنة وفي الآخرة حسنة وقنا عذاب النار والحمد لله رب العالـمين 
